                      Şah İsmayıl Səfəvi türklükdən uzaqlaşdırırmı?!

  Azərbaycanın Qızıl hərflərlə yazılmış tarixində “Səfəvilərin” rolu çox böyükdür. Xüsusən də Şah İsmayıl Səfəvinin əməkləri türk dünyasına və türk ədəbiyyatına böyük töhfələr vermişdir. İddia olunur ki, Səfəvilər Azərbaycanda İslamın şiə məzhəbini dövlət dini elan etməklə, Azərbaycanlıları türklükdən uzaqlaşdırdılar. Halbuki, bu absurd iddianı bir neçə tarixi faktla çürütmək olar. İlk öncə məsələyə milliyyət məntiqi ilə yanaşsaq, şiəlik də sünnilik də ərəblərdən türklərə keçmiş dinin(müqəddəs İslamın) məzhəbləridir. Yəni türklərdən yaranmış məzhəblər deyil. İkincisi, Azərbaycanda Səfəvilərdən əvvəl şiələr hakimiyyətdə olmuşdur. Ən bariz nümunə Hülakü xanı Qazan xandır. Tarixdə qeyd olunur ki, “Qazan xan əhalinin dinini qəbul edib, özünə Mahmud adını götürüb, Əliyyən vəliyullahın adına sikkələr zərb etdirmişdir”
[image: C:\Users\2020\Documents\ЦКЦ4К.JPG]                    Qazan xan Elxaninin İmam Əlinin(ə) adına kəsdirdiyi pullar

Qeyd olunan cümlədən anlaşılır ki,şiə əhalinin dinini qəbul edən hökmdar, şiələrin qəbul etdiyi I İmamın adına pul kəsdirmişdir. Bildiyimiz kimi Qazan xan Azərbaycanda böyük islahatlar aparmış şiə hökmdar idi. Hülakülərdən sonra Qaraqoyunlular hakimiyyətdə olmuşdurlar. Dövrün mənbələrində qeyd olunur ki, “Baharlı tayfası islamın şiə məzhəbinə mənsub idilər”. Azərbaycanda şiəliyin olmasına dair “Bibiheybət pirini, İranda Qum və Məşhəd şəhərlərini misal vermək olar. Qeyd edək ki, adları qeyd olunan məkanlar İmam Rza(ə) və bacılarına məxsusdur. Ərəb tarixinə (qaynaqlarına) nəzər yetirdikdə görürük ki,” Abbasilər Əli tərəfdarlarına (şiələrə) və İmam Museyi-Kazımın övladlarına ayrıseçkilik edirdilər. Bununla da İmam Rza öz bacılarını digər əyalətlərə -“ şiələrinin yanına himayəyə”göndərmişdir”. Həmin o ərazilərdən biri də Azərbaycan idi ki, xanımın biri öz qardaşı(İmam Rzanın) Bakıdakı şiələrinin himayəsinə sığınmışdır. Maraqlı bir fakt da qeyd edək ki, tədqiqatçı alim Aybəniz Rəhimova qeyd edir ki, Azərbaycan xalqının qədim dastanlarına tək Dədə Qorqudu yox, Hz. Əlidən(ə) bəhs edən Hz. Əli dastanı, şiəlik motivli Xavərnamə, Əbu Müslimnamə və Fatimə-Zəhradan bəhs edən Hz Fatimə dastanını nümunə verə bilərik. Xülasə, Azərbaycanda şiəlik VII əsrdən var idi.

Haşiyə:
  Qeyd etmək lazımdır ki, Səfəvilərin paytaxtının İsfahana köçməyi, onların fars olması mənasına gəlmir. Çünki, böyük türk imperiyası olan Səlcuqların paytaxtları da İran şəhərləri olan “Nişapur”, “Rey” və “İsfahan” olmuşdur.

Şah İsmayıl Səfəvinin türk ədəbiyyatına və türk dünyasına töfhələri:

  I Şah İsmayıl Səfəvi hakimiyyətə gələn zaman yerli türk dilini dövlət dili elan etmişdir. O vaxta qədər Azərbaycanda həm də Osmanlıda rəsmi dil farsca idi. Rəsmi dili dövlət dili elan etməklə yanaşı, Osmanlıdan qovulmuş şiə olan türkmənləri Səfəvi ordusuna yığmışdır. Halbuki, Osmanlı öz Yeniçəri əsgərlərini yunan və ermənilərdən təşkil etmişdir. Osmanlı mənbələrində I Yavuz Sultan Səlimin türk-şiə olan əhaliyə qarşı qətliamları da qeyd olunur. Qeyd edək ki, Sultan Səlim onları kafir elan edib, onların qanını halal hesab edən fətva verdirmişdir.

[bookmark: _GoBack] Şah İsmayıl Səfəvi rəsmi dövlət bayrağını türk-islam rəmzi olan Aypara və ulduz formasında hazırlatdırmışdır . Bu barədə dövrün mənbələrində Şahın İraqa yürüşündə o bayraqdan istifadəyə etməsi qeyd edilib. Əlavə olaraq qeyd edək ki, Şiri-Xurşid təsvirli bayraq da türk-müsəlmanlara aiddir. (O bayaqdan istifadə edən dövlətlər- Baburilər, Səlcuq sikkələrində, İrəvan xanlığı, Elxanilər, Məmlüklər, Qacarlar, Əfşarlar və.s) Azərbaycan Ədəbiyyatına ən böyük töhfəni Şah İsmayıl Səfəvi vermişdir. Belə ki, Xətayidən əvvəl türk vəznləri və janrları yalnız Şifahi Xalq Ədəbiyyatında mövcud idi. Fəqət, Xətayi Şifahi ədəbiyyatdakı türk janrlarını və türk olan heca vəznini Yazılı Azərbaycan Ədəbiyyatına gətirmişdir. Bununla da Azərbaycan ədəbiyyatında türk dilli şeirlər yazılmağa başlamış və türk dili sürətlə inkişaf etmişdir. Qeyd etmək lazımdır ki, Azərbaycan ədəbiyyatında Xətayinin  verdiyi töhfələri xarici ədəbiyyatda  Viliyam Şekspir ingilis dilinə, Migel de Servantes ispan dilinə Fransisko Petrarka isə İtaliyan dilinə vermişdir.

